
ALDEZ AURREKO KONTSULTA, PERTSONA FISIKOEN GAINEKO ZERGAREN ARAUTEGIA ONESTEN DUEN ABUZTUAREN 1EKO 40/2014 FORU DEKRETUA ALDATZEN DUEN FORU DEKRETUAREN PROIEKTUARI BURUZKOA.

Bat etorriz xedapen orokorrak egiteko prozedura onesten duen otsailaren 28ko 6/2023 Foru Dekretuaren 9. artikuluan xedatutakoarekin, eta xedapen arauemaileak prestatzeko prozeduran herritarren parte hartzea hobetu nahian, goiburuan aipatutako proiektua prestatu aurretik kontsulta publikoa egin behar da; kontsulta horretan, iritzia azaltzeko eskatuko zaie etorkizuneko arauaren eragina jaso lezaketen herritarrei eta ordezkagarritasun handieneko erakundeei, honako gai hauen gainean:

a) ekimen horren bidez konpondu nahi diren arazoak
b) onetsi nahi den arauaren beharra eta egokitasuna
c) arauaren helburuak
d) egon daitezkeen bestelako aukerak (arautzaileak eta arautzaileak ez direnak)
e) xedapenak nori eragingo dion

Aurrekoa betez, hurrengo kontsulta hau planteatzen da, etorkizuneko xedapenak eragin diezaiekeen herritarren eta ordezkaritza duten erakundeen iritzia jasotzeko. Xedapen horren bidez, pertsona fisikoen errentaren gaineko zerga egokitzeko eta arautegi bidez garatzeko arau esparru bat ezarri nahi da, Arabako Lurralde Historikoko zerga sistemako zerga batzuk eta zergen arloko beste foru arau batzuk berrikusteko apirilaren 9ko 3/2025 Foru Arauak sartutako aldaketen arabera.

Herritar, erakunde zein elkarteek, egoki baderitzote, galdera sorta honetan planteatutako alderdiei buruz duten iritzia adierazi ahal izango dute martxoaren 17ra arte, aurrezkontsultak@araba.eus helbide elektronikoko postontziaren bidez.

	AURREKARIAK
	-33/2013 Foru Araua, azaroaren 27koa, pertsona fisikoen errentaren gaineko zergarena.
-3/2025 Foru Araua, apirilaren 9koa, Arabako Lurralde Historikoko zerga sistemako zerga batzuk eta zergen arloko beste foru arau batzuk berrikustekoa.

	KONPONDU NAHI DIREN ARAZOAK



	Proiektu honen helburu nagusia da pertsona fisikoen errentaren gaineko zergaren arautegia egokitzea Arabako Lurralde Historikoko zerga sistemako zerga batzuk eta zergen arloko beste foru arau batzuk berrikusteko apirilaren 9ko 3/2025 Foru Arauak sartutako aldaketetara, haien aplikazio zuzena eta koherentzia sistematikoa bermatuz. 

	ONETSI NAHI DEN ARAUAREN BEHARRA ETA EGOKITASUNA
	Hau onestea beharrezkoa da Arabako Lurralde Historikoko zerga sistemaren zerga batzuk eta zergen arloko beste foru arau batzuk berrikusteko apirilaren 9ko 3/2025 Foru Arauak sartutako aldaketen eraginkortasun osoa eta aplikazio zuzena bermatzeko, lege erregulazioaren eta haren arautegi bidezko garapenaren arteko koherentzia ziurtatuz.

	HELBURUAK



	- Pertsona fisikoen errentaren gaineko zergaren arautegia 3/2025 Foru Arauak sartutako aldaketetara egokitzea, haien koherentzia sistematikoa eta aplikazio zuzena bermatuz.
- Arautegi bidez garatzea eraginkortasun praktiko egokirako zehaztapen teknikoa behar duten alderdiak.

	EGON DAITEZKEEN BESTELAKO AUKERAK (ARAUTZAILEAK ETA ARAUTZAILEAK EZ DIRENAK)
	Arautegi aldaketa ez onesteko aukera ez da bideragarria; izan ere, Arabako Lurralde Historikoko zerga sistemaren zerga batzuk eta zergen arloko beste foru arau batzuk berrikusteko apirilaren 9ko 3/2025 Foru Arauak sartutako aldaketa askok arautegi bidezko garapena behar dute nahitaez, behar bezala aplikatzeko.

	XEDAPENAK NORI ERAGINGO DION

	Xedapena batez ere Arabako pertsona fisikoen errentaren gaineko zergaren zergadunei zuzenduta dago.

